
LASARTE-ORIAKO UDALAREN AUZOLAN PROGRAMAN AURREIKUSITAKO
PRESTAKUNTZAZKO EKINTZAK 2008AN GARATZEKO LANAK PROZEDURA IREKIAN,
/ ESKAINTZA EKONOMIKOKI ONURAGARRIENAREN ARABERA ETA ADJUDIKAZIOKO

HAINBAT IRIZPIDEREN ARABERA KONTRATATZEA ARAUTUKO DUTEN KLAUSULA
ADMINISTRATIBOEN AGIRIA.

1.- KONTRATUAREN XEDEA.

Kontratuaren xedea Auzolan programan aurreikusitako prestakuntzazko ekintzak 2008an
garatzeko urgazpen-zerbitzua ematea da, Eusko Jaurlaritzaren Justiziako, Enpleguko eta Segurantza
Sozialeko Departamentuari 2008ko apirilaren 24ko datarekin aurkezturiko Geriatriako Laguntzailea
izeneko proiektuari dagokionez, eta Preskripzio Teknikoen Agiriaren arabera, non ageri baita zehazturik
zein kondiziotan eman behar den zerbitzua.

2.- ADJUDIKATZEKO PROZEDURA ETA FORMA.

Kontratua prozedura irekian, eskaintza ekonomikoki onuragarrienaren arabera eta adjudikazioko
hainbat irizpideren arabera adjudikatuko da, Sektore Publikoko Kontratuen 30/2007 Lege urriaren
30ekoak (SPKL) 141.etik 145.era bitarteko artikuluetan eta 134.etik 136.era bitartekoetan xedatzen
duenaren arabera.

§ 3.- ESPEDIENTEAREN TRAMITAZIOQA.
Kontratazioko espedientea arrunta izango da, SPKLko 93. artikuluan ezarritakoaren arabera.

4.- KONTRATUAREN FINANTZAZIOA.

Auzolan programan Geriatriako Laguntzailea izeneko proiektuari dagokionez aurreikusitako
.. prestakuntzazko ekintzak 2008an garatzeko urgazpen-zerbitzua ematea, kontratu honen xede dena,
,“ y} » Udalaren 2008rako Aurrekontuke 1.0702.227.07323.30.2008 (Prestakuntza Okupazionaleko Kontratu
Et"eknlkoak) kontu-sailaren kargura finantzatuko da.

5.~ LIZITAZIOKO OINARRIA.

Kontratuaren gehienezko prezioa hogeita hamasei mila seiehun eta laurogeita bederatzi euro eta
gmaika zentimokoa izango da (36.689,11 euro), BEZa barne.

Prezio hori honela desglosatua geratzen da: balio estimatua 36.689,11 euro eta Balio Erantsiaren
gaineko Zerga 0,00 euro, BEZa ordaintzetik salbuetsia baitago.

Prezio horren barruan sartuko dira kontratuaren ondorioz sortzen diren era guztietako gastuak
eta zergak.

6.- KONTRATUAREN IRAUPENA ETA PREZIOEN ERREBISIOA

1.- Urgazpen-lana adjudikatzeko erabakia notifikatzen zaion egunetik behin betiko bermea
itzultzen den egunera bitartekoa finkatzen da kontratuaren iraupena.

2.- Urgazpen-lana burutzeko epe totala, proiektuan definitzen den bezala erabat bukatzekoa, 8
hilabetekoa izango da, dagokion kontratu administratiboa izenpetzen den dataren hurrengo lanegunetik
kontatzen hasita.

3.- Kontratuaren iraupena dela kausa, ez dagokio prezioen errebisioa aplikatzea, SPKLko 77.
artikuluaren arabera.

7.- PAGATZEKO ERA.
Emandako zerbitzuen fakturazioa honela egingo da:
Ordainketa hiru partetan egingo da:

. Lehenbiziko pagamendua % 40koa, 14.657,88 €, behin prestakuntzazko ekintzak
hasitakoan.

. Bigarren pagamendua % 40koa, 14.657,88 €, kontratua gauzatuzko laugarren hilabetea
igarotakoan.

. Azken % 20a, 7.337,94 €, kontratua amaitutakoan, prestakuntzazko ekintzak burutu
ondoren eta prestakuntzaren memoria eta programari oro har dagokiona bina aletan
aurkeztutakoan.

Ordainketa egin aurretik, kontrataturiko enpresak faktura zehaztu bat aurkeztu beharko du,
zeinetan adieraziko baitu zein kontzeptugatik egiten duen, bai eta Udalak eskatzen dion beste edozein
kontzeptu ere. Prestazioaren konformitatea jasotakoan, faktura ororen pagamendua 30 egunera egingo
da, faktura Udaleko Interbentzioko bulegoetan erregistratzen den egunetik kontatzen hasita.

8.- KONTRATATZEKO AHALMENA.

Lasarte-Oriako Udalarekin kontratatu ahalko dute obratzeko gaitasun osoa eta kaudimen
finantzarioa eta teknikoa edo profesionala duten pertsona natural edo juridiko espainiar zein
atzerritarrek.

Inolaz ere ezingo dute Udalarekin kontratu SPKLko 49. artikuluan aurreikusitako
zirkunstantzietakoren batean aurkitzen diren pertsonek.

Eskaintza aurkeztu ahal izateko bete beharreko baldintza izango da, halaber, lizitatzailearen
- helburuak edo garatzen duen jarduerak kontratuaren xedearekin zuzeneko erlazioa izatea, haren
estatutuetan edo fundazioko arauetan adierazten denaren arabera, eta behar bezala akreditazea ezen
adaukala organizazio bat kontratua behar bezala exekutatu ahal izateko beharrezko diren elementu
aterial eta pertsonalak dituena. Auzolan Programa arautzen duen 199/2002 Dekretuko 2. artikuluko
¢) paragrafoan adierazitakoaren arabera, enpresak aldez aurreko homologazioa eduki behar du
asierako prestakuntza emateko, sostenguko prestakuntza emateko, gaitasunen balantzea egiteko eta
foretza eta laguntza egiteko.

9.~ SAILKAPENA.

Kontratatu ahal izateko, EZ da beharrezkotzat eskatzen enpresak aurretik sailkapena eskuratua
izatea.

10.- PROPOSAMENAK.

Proposamenak sekretuak izango dira, eta, horretarako, izaera horilizitazio publikoaren unera arte
bermatuko duten bitartekoak arbitratuko dira. Proposamenak aurkezteak berekin darama ezen

enpresak ba!dmtzank gabe onartzen duela Klausula Administratibo Partikularren Agirian eta Preskripzio
Teknikoen Agirian ezarritako guztiaren edukia.

Dokumentuak euskaraz edo gaztelaniaz idatzita aurkeztu beharko dira. Dokumentuen jatorrizkoak
beste hizkuntzaren batean idatzita badaude, bi hizkuntza horietako batera egindako itzulpen
ofizialarekin batera aurkeziu beharko dira.

Lizitatzaile bakoitzak ezingo du proposamen bat baino gehiago aurkeztu. Banakako proposamena
aurkeztu badu, ezingo du beste batzuekin aldi baterako elkartuta beste proposamenik aurkeztu, eta
ezingo da aldi baterako batasun bat baino gehiagotan agertu.

Proposamenak hiru gutun-estalki itxitan aurkeztu beharko dira, eta honako inskripzio hau eraman
beharko dute: “Auzolan programan aurreikusitako prestakuntzazko ekintzak 2008. urtean garatzeko
urgazpen-zerbitzua ematea”. Halaber, proposamena aurkezten duen enpresaren izena ere adierazi
beharko da. Gutun-estalkien barruan, honako agiri hauek sartu beharko dira:

A} 1 zenbakia daraman gutun-estalkian:

Al)

I.1) Enpresaren eta, hala badagokio, haren ordezkaritzaren pertsonalitate juridikoa
akreditatuko duten agiriak.

Pertsonalitatea honela egiaztatuko du:

1.- Enpresa pertsona juridikoa bada, aski duke eraketaren edo aldaketaren eskritura
aurkeztea, Merkataritzako Erregistroan inskribatua, baldin eta betebehar hori eskakizun
badu aplikatzekoa zaion merkataritzako legediaren arabera. Horrela ez bada, obratzeko
gaitasunaren akreditazioa enpresa eratzeko eskritura edo dokumentuaren bidez edota
estatutuen edo fundazioko aktaren bidez egin beharko du. Horietan agertu beharko du zein
arauk erregelatzen duten enpresaren jarduera, eta, beharrezkoa denean, dagokien
Erregistro Ofizialean inskribatuak egon beharko dute. Enpresa ez espainiarren kasuan,
Europako Komunitateko estatu kideetakoak edo Europako Espazio Ekonomikoaren
Akordioa sinaturiko estatuetakoak badira, erregistroetako inskripzioaren bidez akreditatuko
dute, edota Administrazio Publikoen Kontratuen Legearen erregelamendu orokorreko |.
eranskinean era honetako kontratuetarako adierazten diren ziurtagiriak aurkeztuz.

Europako Komunitateko kide ez diren estatuetako gainerako enpresari atzerritarrek
Administrazio Publikoen Kontratuen Legearen Erregelamendu Orokorrak (1098/2001 EDL)
10. artikuluan ezartzen dituen moduen bitartez akreditatu beharko dute obratzeko gaitasuna
badutela.

2.- Enpresa indibiduala bada, Nortasunaren Agiri Nazionala edo dagokion estatuko
agiri baliokidea aurkeztu beharko du.

3.- Besteren izenean agerizen direnek edo proposamenak besteren izenean sinatzen
dituztenek DNIaren kopia eta horretarako ahalorde askietsia aurkeztuko dituzte. Enpresa
pertsona juridikoa bada, ahalordeak Merkataritzako Erregistroan inskribatua agertu beharko
du.

Dokumentu horiek denak jatorrizkoetan aurkeztuko dira, edo, bestela, Udaleko
ldazkariak edo fede-emaile publiko eskudunak behar bezala konpultsaturiko kopietan.

I.2) Erantzukizunezko deklarazio espresa, |. Eranskinean ageri den ereduaren
araberakoa, zeinetan adieraziko baitu ez duela kontratatzeko debekurik, SPKLko 49,

artikuluaren arabera, eta, gainera, egunera dagoela indarrean dauden xedapenek ezarritako
betebehar tributarioak eta segurantza sozialarekikoak betetzeari dagokionez.

1.3) Atzerriko enpresek beste deklarazio bat aurkeztu beharko dute, zeinetan adieraziko
baitute beren buruak Espainiako edozein mailatako Epaitegi eta Auzitegien jurisdikzioaren
mende jartzen dituztela kontratutik zuzenean edo zeharbidez sor litezkeen gorabehera
guztietarako, eta, hala badagokie, uko egiten diotela lizitatzaileari legokiokeen atzerriko
barrutiko jurisdikzioari.

1.4)  Behin-behineko bermea ezarri duela egiaztatuko duen erreziboa erantsi beharko zaio.

I.5) Enpresa bat baino gehiago lizitaziora enpresen aldi baterako batasuna eratuta
aurkezten badira, batasuna osatzen duen bakoitzak akreditatu beharko du bere obratzeko
gaitasuna eta solbentzia, aurreko puntuetan ezarritakoaren arabera, eta, aldi baterako
batasunaren solbentzia teknikoa determinatze aldera, metatu egingo dira batasuneko kide
bakoitzaren ezaugarri akreditagarriak, betiere 1098/2001 Errege-Dekretuak 52. artikuluan
ezartzen duena alde batera utzi gabe. Orobat aurkeztu beharko dute proposameneko idatzi
bat, zeinetan adieraziko baitituzte sinatzen duten enpresen izenak eta zirkunstantziak,
enpresa horietako bakoitzak duen partaidetza, eskubideak egikaritzeko ahalorde askietsia
izango duen ordezkari edo ahalordedun bakarraren izendapena eta, adjudikatario gertatuz
gero, aldi baterako batasuna formalki eratzeko eta kontratutik datozen obligazioak betetzeko
konpromisoa.

§ A.2) Solbentzia ekonomiko, finantzarioa eta teknikoa egiaztatzeko dokumentuak:

a.2.1) Solbentzia ekonomiko eta finantzarioa egiaztatzeko dokumentuak. Enpresariaren
solbentzia ekonomiko eta finantzarioa modu hauetariko batean edo batzuetan akreditatu
ahalko da:

- Entitate finantzarioen deklarazio egokiak edo, kasua hala bada, arrisku
profesionalengatiko kalte-ordainen asegurua baduelako sinestamendua.

- Urteko kontuak, dagokien Erregistro Ofizialean edo Merkataritzako Erregistroan
aurkeztuak. Kontuak Erregistro Ofizialean aurkeztera obligatuak ez dauden
enpresariek, egiaztatzeko modu alternatibo gisa, kontabilitateko liburuak aportatu
ahalko dituzte, behar bezala legezkotuak.

- Negozioen bolumen globalari buruzko deklarazioa eta, hala badagokio, kontratuaren
xedeari dagozkion jardueren esparruko negozioen bolumenari buruzkoa, gehienez
ere azken hiru urtaldietakoei dagokiena, betiere enpresaren jarduerak sortu edo hasi
zireneko dataren arabera eduki ditzakeenak, negozio-bolumen horren erreferentziak
eskura dituen neurrian.

- Baldin eta, arrazoti justifikatuengatik, ezin baditu eskatutako erreferentziak eman,
administrazioak nahikotzat jotako beste edozein dokumentazioren bidez akreditatu
ahalko du solbentzia ekonomiko eta finantzarioa.


































